LUG U MENING

Uitnodiging om openbare voorleggings

Wetsontwerp op die Ontwikkeling van Stroomop Petroleumhulpbronne [B 13B-2021]

Die Gekose Komitee oor Grondhervorming, Omgewing, Minerale Hulpbronne en Energie nooi
belangstellende persone en belanghebbendes uit om skriftelike kommentaar oor die
Wetsontwerp op die Ontwikkeling van Stroomop Petroleumhulpbronne [B 13B-2021] A76 in
te dien.

Die wetsontwerp het ten doel om voorsiening te maak vir ordelike ontwikkeling van
petroleumhulpbronne; om voorsiening te maak vir billike toegang tot en volhoubare
ontwikkeling van die land se petroleumhulpbronne; om voorsiening te maak vir aktiewe
deelname deur die staat en swart persone betreffende die ontwikkeling van die nasie se
petroleumhulpbronne; om voorsiening te maak vir 'n petroleumreg wat die reg om te
eksploreer en te produseer, integreer; om voorsiening te maak vir die fasilitering van die
verkryging van petroleum geotegniese data; om voorsiening te maak vir 'n gekontroleerde
aansoekstelsel deur lisensierondtes; om ’'n bemagtigende omgewing te skep vir die
versnelling van eksplorasie en produksie van die land se petroleumhulpbronne; om
voorsiening te maak vir derdepartytoegang tot stroomop petroleuminfrastruktuur; om
voorsiening te maak vir 'n petroleumregtehouer om ’n persentasie petroleum aan die staat te
verkoop vir strategiese voorraadvereistes; om 'n maatskappy in staatsbesit aan te wys as ’n
entiteit wat verantwoordelik is vir die bestuur van die staat se drabelang in petroleumregte;
om voorsiening te maak vir die bevordering van nasionale ontwikkelingsvereistes deur die
staatsonderneming deur die ontwikkeling van petroleumbronne; om voorsiening te maak vir
die houer van 'n petroleumreg om sy bemagtigingstatus te behou na die uittrede van swart
persone onder omskrewe omstandighede; om voorsiening te maak vir plaaslike inhoud as ’'n
ontwikkelingstrategie om vaardigheidsontwikkeling, plaaslike werwing en nasionale deelname
deur die verskaffing van goedere en dienste moontlik te maak; om die Petroleumagentskap
van Suid-Afrika as die regulerende owerheid vir die stroomop petroleumsektor aan te wys; en

om voorsiening te maak vir aangeleenthede wat daarmee verband hou.



Navrae sowel as skriftelike voorleggings kan per e-pos aan mnr Asgar A Bawa, Gekose
Komitee oor Grondhervorming, Omgewing, Minerale Hulpbronne en Energie, by

abawa@parliament.gov.za gerig word.

Die sluitingsdatum vir voorleggings is Dinsdag, 30 Januarie 2024.

Afskrifte van die wetsontwerp kan verkry word by mnr A A Bawa by selfoon 083 709 8530 of

by www.parliament.gov.za.

Uitgereik deur me T C Modise, LP, Voorsitter van die Gekose Komitee oor

Grondhervorming, Omgewing, Minerale Hulpbronne en Energie.

